
Communique  Upravnog  odbora
Vijeća za implementaciju mira
Upravni  odbor  Vijeća  za  implementaciju  mira  se  na  nivou
političkih  direktora  sastao  sa  Visokim  predstavnikom  u
Sarajevu, 4. aprila 2000. Mirsad Kurtović, ministar vanjske
trgovine  i  ekonomskih  odnosa  Bosne  i  Hercegovine,  Dragan
Čović, ministar finansija Federacije BiH, te Novak Kondić,
ministar  finansija  Republike  Srpske,  su  prije  sastanka
informisali  Upravni  odbor  o  napretku  u  sferi  ekonomskih
reformi. Članovi Upravnog odbora su izrazili zabrinutost zbog
neuspjeha  organa  vlasti  u  Bosni  i  Hercegovini  da  odlučno
suzbiju korupciju, te da ukinu administrativna ograničenja i
uvedu mjere kojima bi se privukle strane investicije. Oni su
upozorili da će se Bosna i Hercegovina suočiti sa eskalirajućom
ekonomskom krizom ukoliko se ne provedu hitne reforme u ovoj i
drugim oblastima.

Uoči  općinskih  izbora,  Upravni  odbor  i  Visoki  predstavnik
apeluju na građane Bosne i Hercegovine da iskoriste priliku i
glasaju za promjene. Otvorene glasačke liste pružaju priliku da
se  na  vlast  dovedu  pojedinačni  kandidati  koji  će  se  moći
smatrati odgovornima za svoj rad. Glasači trebaju okončati
mandat onih stranki i političara koji su podsticali klimu
nacionalne segregacije, opstruirali proces izgradnje države i
civilnog  društva,  te  sprečavali  povratak  izbjeglica  i
ekonomske reforme. Upravni odbor apeluje na građane Bosne i
Hercegovine  da  zahtijevaju  rukovodstvo  koje  će  preuzeti
odgovornost za ekonomsku sudbinu zemlje.

Upravni  odbor  je  izrazio  podršku  strategiji  Visokog
predstavnika  kojom  se  nastavlja  oživljavanje  privrede,
intenzivira borba protiv korupcije, jača jedinstveni ekonomski
prostor kako bi firme bile u stanju slobodno trgovati, te

podstiče režim vanjske trgovine kako bi Bosna i Hercegovina
mogla osigurati svoje mjesto u regionu. Upravni odbor apeluje
na ministre da ispune obavezu usaglašavanja bankarskih zakona
i  propisa  među  entitetima,  jer  bi  to  dodatno  ojačalo
jedinstveni ekonomski prostor i promovisalo slobodan protok
kapitala.

Upravni odbor je nedvosmisleno stavio do znanja da se sve
inicijative u procesu privatizacije moraju oslanjati na dvije
osnovne postavke, kako bi građani imali koristi od prodaje
preduzeća u društvenom vlasništvu:

postizanje optimalne vrijednosti; i1.

sigurnost  da  je  kupac  u  stanju  efikasno  rukovoditi2.
preduzećem.

Upravni odbor je pozvao Visokog predstavnika da koordinira
inicijative  međunarodne  zajednice  putem  Grupe  za  ekonomska
pitanja i da do narednog sastanka Upravnog odbora predloži
konkretne  mjere  u  cilju  poboljšanja  budućih  transakcija  u
procesu privatizacije.

Upravni  odbor  potvrđuje  da  Visoki  predstavnik  treba
iskoristiti sve svoje ovlasti da bi otklonio prepreke koje
guše ekonomski rast i lišavaju građane mogućnosti zaposlenja i
plodonosnog privrednog života.

Upravni  odbor  sa  žaljenjem  konstatuje  da  u  periodu  nakon
prošlog sastanka Upravnog odbora, održanog 8. februara 2000.
godine,  Predsjedništvo  Bosne  i  Hercegovine  nije  uspjelo
pronaći  izlaz  iz  pat  pozicije  u  kojoj  se  nalazi  Vijeće
ministara.  Upravni  odbor  i  Visoki  predstavnik  apeluju  na
članove Predsjedništva da, na osnovu Ustava i odluke Ustavnog



suda, imenuju jednog predsjedavajućeg Vijeća ministara i da u
duhu političkog kompromisa osiguraju da imenovani što je prije
moguće dobije podršku Zastupničkog doma.

Upravni  odbor  i  Visoki  predstavnik  odaju  priznanje  uskoj
saradnji  između  SFOR-a  i  Međunarodnog  tribunala  za  ratne
zločine počinjene u bivšoj Jugoslaviji koja je dovela do niza
hapšenja  osoba  optuženih  za  ratne  zločine,  od  kojih  je
najnovije hapšenje Momčila Krajišnika, da bi se zadovoljila
pravda u ime žrtava rata.

Upravni  odbor  je  sa  zadovoljstvom  konstatovao  inauguraciju
Brčko Distrikta nakon međunarodne arbitražne odluke. Upravni
odbor odaje priznanje naporima supervizora da unaprijedi ovaj
proces.  Odbor  konstatuje  važnost  konsolidovanja  dosadašnjeg
napretka usvajanjem ključne regulative u Skupštini Distrikta u
narednih nekoliko mjeseci.

Visoki predstavnik je najavio da će se Vijeće za implemntaciju
mira na ministarskom nivou sastati u Briselu 23. i 24. maja
2000. godine, da bi razmotrilo proces implementacije mira u
Bosni i Hercegovini.


